
GOUVÈNÈ CUOMO DEPLWAYE SANT KÓMAND MOBIL POU EDE NOUYÓKÈ KI 
GEN REVNI FÈB AK MWAYÈN YO POU PREPARE AK RANPLI TAKS YO GRATIS 

 
Nan jou final anvan delè deklarasyon taks la, Gouvènè a deplwaye ekip pou ede 

moun sila yo ki gen revni anba $62,000 pou ranpli taks yo 
 

 

Gouvènè Andrew M. Cuomo jodia te anonse ke lap deplwaye Sant Kòmann Mobil 
Depatman Sèvis Finansye pou ede Nouyòkè ki kalifye yo prepare epi ranpli taks yo 
gratis. Inite a ap kanpe nan lokasyon yo toupatou nan Upstate New York apati 4 jiska 9 
Avril. 
 

“Lè nou bay asistans anpèson pou ede Nouyòkè yo prepare ak ranpli deklarasyon taks 
yo, nap fè pwosesis la vin pi fasil ak dirèk ke posib,” te deklare Gouvènè. “Mwen 
ankouraje tout Nouyòkè ki kalifye yo pou pran avantaj sou sèvis gratis sa yo.” 
 

“Kounye a li pi fasil pase anvan pou kontribyab yo ranpli deklarasyon taks yo anvan 
delè 18 Avril la,” te deklare Komisyonè Taks ak Finans NYS Jerry Boone. “Volontè 
yo nan Depatman Taks la ap vwayaje avèk Sant Kòmann Mobil la e lap disponib pou 
reponn kesyon kòm kontribyab yo ap pwosede etap pa etap grasa lojisyèl preparasyon 
taks ki fasil pou itilize.” 
 

Kontribyab yo ki gen revni federal ajiste brit anba $62,000 ka ekonomize depans pou 
anboche yon pwofesyonèl pou prepare oswa achte lojisyèl la lè yo ranpli alafwa 
deklarasyon federal ak eta yo gratis. Volontè Depatman Taks yo ap disponib pou 
reponn kesyon sou lojisyèl la. 
 

Depi sezon taks la te ouvè nan mwa Janvye, Depatman Taks la te fè patenarya avèk 
bibliyotèk yo ansanm avèk òganizasyon non-pwofi yop ou bay asistans taks gratis a 
plizyè milye kontribyab nan 85 lokasyon, enkli sit yo nan Albany, Binghamton, Buffalo, 
Rochester, Syracuse, ak Utica Lè yo deplwaye Sant Kòmann Mobil la, Gouvènè Cuomo 
ap elaji sit rezo asistans pou ranpli taks gratis nan eta. 
 

Kontribyab yo ki gen revni anba $62,000 ki pa kapab vizite Sant Kòmann Mobil oswa 
youn nan sit gratis Depatman Taks la ka itilize lojisyèl gratis la ki disponib nan 
tax.ny.gov pou ranpli deklarasyon taks federal ak eta yo a. Lojisyèl ki fasil pou itilize a 
ap ede kontribyab yo nan pwosesis deklarasyon an pandan lap tcheke erè yo. 

Anplis, lè yo rapli taks elektwonik nan kay oswa nan Sant Kòmann Mobil la, kontribyab 
yo ap asire ke yo resevwa tout kredi ke yo kalifye yo. Kredi taks ka vle di plizyè milye 
dola nan ekonomi pou kontribyab yo. Pa egzanp, Kredi Taks Revni ki touche a ka osi 
elve ke $8,000 pou fanmi kap travay yo. 
 

Orè Sant Kòmann Mobil  
• 4 Avril – Jamestown 
• 5 Avril – Alfred 
• 6 Avril – Oneonta 
• 8 Avril – Watertown 
• 9 Avril – Plattsburgh 

 
Lè ak lokasyon spesifik ap disponib sou sitwèb depatman taks la nan tax.ny.gov/fsa. 

